
Annotatsiya. Ushbu maqolada reklama matnlarida uchraydigan metafora turlari hamda ularga yondosh bo‘lgan

ifoda va iste’'molchiga psixologik ta’sir ko‘rsatishning samarali usuli sifatida namoyon bo‘ladi.

Kirish. Reklamada matnning ta’siri va esda qolarliligi katta ahamiyatga ega. Metafora va
unga bog‘liq majoziy til vositalari bu ta’sirni shakllantirishda muhim rol o‘ynaydi. Metafora
reklamada nafagat ma’lumot yetkazish vositasi sifatida, balki iste’'molchilarning his-
tuyg‘ulariga ta’sir qilishning samarali vositasi sifatida ham keng qo‘llaniladi. Reklamada
metafora mahsulotni jonlantirish, unga insoniy xususiyatlar bag‘ishlash yoki ma’lum bir
konseptual tarkibni vizual ravishda ifodalash uchun xizmat qiladi. Reklama matnlarida
shuningdek, personifikatsiya, epitet, sinekdoxa, metonimiya va metafora bilan bog‘liq boshqa
hodisalar kabi stilistik vositalar faol qo‘llaniladi. Bu hodisalar matnga tasvirlar, hissiy ta’sir va
semantik boylik bag‘ishlaydi, bu esa iste’'molchi e’tiborini jalb qilish va mahsulot bilan
psixologik aloqa yaratish imkonini beradi. Shuning uchun reklama matnlarida metaforalar va
unga bog‘liq hodisalarni aniglash va ularning semantik va pragmatik funksiyalarini tahlil gilish
reklama lingvistikasi sohasidagi zamonaviy tadqiqotlarda dolzarb masala hisoblanadi.

Zamonaviy reklama tilining muvaffaqiyati uning obrazlilik darajasiga bog‘liq. Reklama
matni auditoriyaning e’tiborini tortish, unda ijobiy emotsional holat yaratish va mahsulotni

“eslab golinarli” tarzda taqdim etish uchun badiiy vositalardan faol foydalanadi. Bu vositalar
ichida metafora alohida o‘rin tutadi, chunki u murakkab tushunchalarni sodda va hissiy
jihatdan kuchli obrazlar orqali ifodalash imkonini beradi. Reklama tili lingvopragmatik jihatdan
kommunikativ maqsadga yo‘naltirilgan bo‘lib, unda metafora, metonimiya, personifikatsiya,
sinekdoxa, epitet kabi yondosh hodisalar birgalikda qo‘llanadi. Ularning o‘zaro uyg‘unligi
reklamaning estetik va persuaziv kuchini belgilaydi.

Adabiyotlar tahlili va metodologiya. ].Lapasovning ta’kidlashicha, “Matn - nutq
ko‘rinishi bo‘lib, vazifasi jihatidan tugal nutqiy butunlikdir. Har bir matn murakkab tuzilish va
mazmun mundarijasiga ega bo‘lib, u ogzaki hamda yozma ijod namunasi hisoblanadi...
Publisistik matn ko‘proq matbuot sohasiga oid bo‘lib, xabar, maqola, taqriz, reportaj, ocherk va
feletonlarda namoyon bo‘ladi. Shundan reportaj, ocherk va feleton ham badiiy, ham publissistik
xususiyatlarni ozida mujassamlashtirishi bilan boshqalardan ajralib turadi... Publisistik matn
o‘zining til xususiyatlari bilan ham badiiy matndan farq qiladi” [3].

B. Abdullayev: “Matn - bosma reklamaning eng muhim tarkibiy qismi hisoblanadi.
Reklama sohasida mahsulot sifati va qulayliklarini namoyish qilish uchun boshqa elementlar
ham mavjud. Ular - chizma, rasm, savdo belgisi va boshqalar. Ammo reklamada matn asosiy
tarkib hisoblanadi. Mahsulotning tarkibi, qulayligi, afzalligi, yangiligi, manzili va savdo belgisi
matn orqali iste’'molchiga yetkaziladi. Bugungi kunda reklama matnining ayrim vazifalarini
modernizatsiyalash yuz berdi. Misol uchun, manzilga qo‘shimcha joylashgan o‘rni xaritasi, sayt
va elektron pochta manzillari ham kiritilmoqda. Qulaylik va afzalliklariga qo‘shimcha turli
animatsiyalar namoyishi paydo bo‘ldi. Mahsulot yoki xizmat ko‘rsatish axborotini to‘laligicha
namoyish qilishi bilan matn asosiy o‘rinda turadi” [2], deb ta’kidlaydi.

A.Abdusaidovning «O‘zbek tilining ijtimoiy mohiyati» monografiyasida, «Reklama tili
aniq va tiniq bo‘lsin» hamda «Reklama va savodxonlik» kabi maqolalarida reklama
matnlarining ijtimoiy xususiyatlari qisman yoritilgan. Olimning fikricha, reklama tiliga
qo‘yiladigan talablarga ularning sof tilda bayon etilishi, to‘liq shu tilda ifodalanishi kiradi [1].

Z.Tohirov OAV «Reklamalarining tili va uslubiyati nazariyasi va amaliyoti» nomli
go‘llanmasida reklama matniga qo‘yiladigan asosiy talablarni 5 guruhga bo‘ladi: 1. Bosh g‘oyani
ta’kidlash zarur; 2. Tovar o‘rnini aniq ko‘rsatish lozim; 3. Iste’'molchilarga uning foydali ekanligi
ta’kidlash kerak; 4. Savdo markasining nomi ta’kidlanadi va mustahkamlanadji; 5. Matn aniq va
lo‘nda yoziladi. Olimning fikrlari o‘rinli. Darhagiqat, yuqorida ko‘rsatilgan besh jihat
mujassamlashgandagina ma’lum bir tugal ma’no ifodalovchi reklama matnini yaratish mumkin
bo‘ladi [6].

Uning fikricha, o‘zbek tilshunosligida so‘z tartibi badiiy nasr asosida o‘rganilgan,
shuning uchun she’riyat va nasrda so‘z tartibi qanday xususiyatlarga ega ekanligi haqida
o‘quvchilarda aniq tasavvur yo‘q, qolaversa, she’riyatda so‘z tartibi nafagat mazkur uslubni,
balki so‘z ijodkorlarining individual-uslubiy xususiyatlarini ochib berishga ham xizmat qiladi.

Sh.Egamberdiyeva: “Reklama nutqi kommunikativ ta’sir vositasi sifatida ishlaydi. Ushbu
ta’sirda asosiy narsa mijozning niyati, ijrochining niyati. Ular lingvistik va lisoniy bo‘lmagan
vositalar to‘plamida badiiy ifoda vositalarini tanlashni belgilaydi. Til vositalari va texnikasidan
foydalanish reklamaning umumiy ekspressiv ta’sirini kuchaytiradi. Muayyan matnda har
ganday neytral til vositasi, reklama yaratuvchisining niyatlariga garab, hissiy, majoziy yoki
estetik ta’sir ko‘rsatishi va o‘zgarishi mumkin, ya'ni ekspressiv, bu ta’sirni barcha reklama
murojaatlariga tarqatish mumkin [4].

Muhokama va natijalar. Reklama matnining ma'nosini aniqlash, birinchi navbatda,
matnning leksikosemantik tasviri va uning sintaktik va semantik dizayni bo‘lgan lingvistik
tashkilot orqali amalga oshiriladi. Reklama matnining semantikasi qat'iy asosli va ma’lum
ma'nolar, uyushmalar va ta’sirlar bilan tavsiflangan bitta so‘zning semantikasi bilan
chambarchas bog‘liqdir. Reklama matnidagi asosiy semantik yukni bajaradi [5].

Metafora - bu bir hodisaning ma'nosini boshqa hodisaga ko‘chirish orqali yangi
semantik birlik yaratish jarayonidir. Reklamada metafora mahsulotni jonlantirish, unga hissiy
giyofa berish yoki uni insoniy fazilatlar bilan ifodalash vositasi sifatida ishlatiladi. Shu bilan
birga, metafora reklama diskursida semantik siqilish va emotsional ta’sirni uyg‘unlashtiradi,
ya’'ni bir necha ma’noni qisqa va obrazli shaklda etkazadi. Masalan, “Red Bull - senga qanot
bag'ishlaydi” iborasi iste’'molchida energiya va erkinlik obrazini uyg'otadi, “Hayotingizni
tezlashtiring” esa tezlikni muvaffaqiyat va samaradorlik timsoli sifatida ifodalaydi. Shu tarzda,
metafora reklama matnini faqat vizual yoki matnli obraz bilan boyitib qolmay, balki psixologik
ta’sirni kuchaytiradi, iste’'molchi ongida mahsulot bilan bog'liq mustahkam ijobiy
assotsiatsiyalarni shakllantiradi [7].

Tilshunoslikda metaforalar turli mezonlarga ko‘ra tasniflanadi, reklama tiliga xos turlar
esa iste'molchiga mahsulotning xususiyatlarini vizual va hissiy tarzda etkazishga xizmat qiladi.
Tabiat metaforalari tabiiy hodisalar yoki unsurlar orgali mahsulot sifatini ifodalaydi, masalan,
“Tiniqlik dengizidek” yoki “Quyosh kabi yorqin ta’m”. Bunday metaforalar tabiiylik, sof holat va
hayotiy energiya assotsiatsiyasini uyg'otadi, mahsulotni tabiiy va sog‘lom sifatida qabul
qilishga yordam beradi. Texnologik metaforalar esa ragamli davr reklamalari orqali tezlik,
qulaylik va innovatsiya tushunchalarini yetkazadi: “Hayotingizni yangilang” (smartfon), “Tezlik
sizning qo'lingizda” (internet).

Harakat va kuch metaforalari jismoniy harakat, tezlik, kuch va yengillik obrazlarini oz
ichiga oladi: “Harakatdagi quvvat” (avtomobil), “Bir gadam oldinda bo‘ling” (bank yoki texnika).
Insoniy fazilat metaforalari mahsulot yoki brendni “tirik mavjudot”dek tasvirlab, iste’'molchida
ishonch va samimiyat tuyg‘usini uyg‘otadi: “Sizni tushunadigan telefon”, “Do‘stona yordamchi”,
“Ishonchli hamroh”. Kognitiv yoki konseptual metaforalar esa hayot, vaqt yoki mahsulot sifati
kabi abstrakt tushunchalarni tanish obrazlar orqali ifodalaydi: “Orzular sari yo'l oling!”,
“Vaqtingizni tejang”, “Hayotingizni yoritamiz” [8].

Metafora ko‘pincha boshqa semantik hodisalar bilan uyg‘unlikda qo‘llanadi. Metonimiya
real predmetni mavhum tushuncha bilan bog‘lab, semantik qisqalik yaratadi va matnni yanada
esda qolarli qiladi: “Samsung sizni dunyoga bog‘laydi” (telefon - aloqa ramzi), “Kukuningizni
uyg'oting!” (qahva - uyg‘onish bilan bog‘liq).

Sinekdoxa butunning o‘rnida qismni yoki aksincha, gism o‘rnida butunni qo‘llashni
bildiradi: “Har bir qo‘lda bizning telefon”, “Har bir yurak uchun bizda yechim bor”.

Personifikatsiya jonsiz narsalarga insoniy xususiyat berish orqali reklama matnini iliq,

)

samimiy va interaktiv qiladi: “Telefon sizni tinglaydi”, “Mashina sizni kutmoqda”.

Epitet esa predmetning sifatini obrazli tarzda ifodalaydi: “Sehrli lazzat”, “Yengil nafas”,
“Mukammal tanlov”. Epitetlar metaforani boyitadi, reklama matnining estetik giymatini
oshiradi va iste’'molchining e’tiborini jalb giladi.

Metafora va yondosh hodisalar reklama kommunikatsiyasining pragmatik vazifalarini
samarali bajaradi: ular e’tiborni jalb qiladi, emotsional rezonans hosil qiladi, obrazli fikrlarni

tezda ongda mustahkamlaydi, mahsulotni ijtimoiy yoki madaniy ramzga aylantiradi va

auditoriyada kognitiv faollikni oshiradi. Shu tarzda, metafora va unga yondosh hodisalar
reklama matnlarining obrazlilik, ta’sirchanlik va esda qolish xususiyatlarini kuchaytiradi,
iste'molchida mahsulotga nisbatan ijobiy hissiyot va ishonchni shakllantiradi hamda psixologik
ta’sir vositasi sifatida samarali ishlaydi [2].

1-jadval.
Reklama matnlarida metafora va yondosh hodisalar tahlili
Reklama ifodasi “ Qo‘llanilgan hodisa H Semantik tahlil

“Red Bull - senga qanot Metafora Kuch, erkinlik, energiya obrazini

bag‘ishlaydi” yaratadi

“Hayotingizni yangilang” Texnologik metafora Mahsulot - yangilanish vositasi
sifatida talqin qilinadi

“Telefon sizni tinglaydi” Personifikatsiya Qurilma insoniy xususiyatga ega
qilib ko‘rsatiladi

“Har yurak uchun bizda Sinekdoxa “Yurak” - inson timsoli

yechim”

“Sehrli lazzat” Epitet Ta'mni hissiy-estetik jihatdan
jonlantiradi

Xulosa. Xulosa sifatida aytish mumkinki, reklama matnlarida metafora va unga yondosh
til hodisalari birgalikda reklamaning ta’sirchanligi, estetik jozibasi va kommunikativ
samaradorligini ta’'minlaydi. Metafora reklama tilida semantik va kognitiv jarayonlarni
uyg‘unlashtirib, iste’'molchining emotsional ongiga yo‘l topadi. Metonimiya, personifikatsiya,
sinekdoxa va epitet esa reklama nutqining obrazlilik darajasini yanada oshirib, brendni
madaniy va psixologik jihatdan boyitadi. Shu bois reklama tilining tahlilida bu hodisalar
kompleks ravishda o‘rganilishi muhim ilmiy va amaliy ahamiyatga ega.

